
  

SAIB RAWS QHOV TOB 

Kev Tswj Hwm Qib Zoo Ntawm Cov Dej Tso Los Ua Liaj Ua Teb 
Kev Txuag Kho Cov Qhov Dej Uas Tseem Tsis Tau Siv thiab Kev Tshem 
Kev Siv Qhov Dej Tawm 

Cov Qhov Dej Uas Muab Tso Tseg 
Lub qhov dej yuav muab suav hais tias raug muab tso tseg lawm 
(lossis yuav tsis qhib siv li lawm) yog tias tsis tau siv nws ntev tshaj 
ib lub xyoos lawm thiab tsis muaj lub hom phiaj yuav siv lub qhov 
dej ntxiv lawm. Txhua lub qhov dej uas muab tso tseg yuav tsum 
muab rhuav tshem kom raug raws li lub xeev txoj cai lij choj thiab 
lub cheeb nroog cov kab kev tsis pub dhau lub sijhawm uas tsim 
nyog. 

Kev Rhuav Tshem Qhov Dej 
Cov qhov dej uas muab tso tseg lawm yuav tsum muab rhuav 
tshem raws kev cai txhawm rau pov thaiv cov dej nruab tiv kom 
txhob muaj cov dej npoo av thiab qab npoo av nkag tau rau thiab 
txhawm rau tshem cov khoom phom sij uas muaj feem tawm. Kev 
rhuav tshem qhov dej muaj xws li kev txhub lub qhov dej kom tiav 
hlo raws li lub xeev txoj cai lij choj thiab lub cheeb nroog txoj kab 
kev. Tiv tauj rau lub tsev haujlwm saib xyuas kev noj qab haus huv 
hauv koj cheeb tsam kom txiav txim tau hais tias seb yuav tsum 
tau ua raws cov txheej txheem thiab kev tso cai twg. Feem ntau 
lawm, kev rhuav tshem cov qhov dej uas muab tso tseg muaj xws li 
nram qab no: 

• Qhov kev tshuaj xyuas los txiav txim txog tus xwm txheej 
ntawm lub qhov dej, txhua yam ntawm kev tsim kho, thiab 
seb puas muaj yam tav kev uas yuav cuam tshuam rau tus 
txheej txheem kev txhub thiab kev foob qhov dej. Tej zaum 
qhov no kuj yuav muaj kev siv cov yeeb yaj kiab nqis raws 
qhov thiab/lossis cov duab rau kev tshuaj xyuas lub qhov dej 
raws qhov ntsia pom. Yuav tsum tau tshem txhua yam uas tav 
kev tawm, thiab yog tias pom muaj yam uas tsis xav tau, ces 
yuav tsum tau ceeb toom rau lub chaw saib xyuas hauv 
cheeb nroog kom sai npaum li sai tau. 
 

• Ua kom tiav qhov kev txhub thiab kev foob uas yog siv cov 
khoom thiab cov txheej txheem tsim nyog uas haum rau qhov 
chaw ntawm lub qhov dej.  Feem ntau ces ntu saum toj txij 20 
feet ntawm lub qhov dej yuav tsum tau muab foob uas yog siv 
cov khoom foob uas tsim nyog thiab qhov seem ntawd ntawm 
lub qhov dej yuav tau muab txhub uas yog siv cov khoom uas 
tsim nyog. 

SEEM TXIAV SAIB PIV TXWV NTAWM IB LUB QHOV DEJ UAS TXHUB 
THIAB FOOB NTOM. Yog xav paub qee txoj cai hais txog kev tso qhov dej 
tseg hauv koj cheeb tsam, ces thov tiv tauj rau lub chaw saib xyuas hauv 
koj cheeb tsam. Muaj cov xov xwm ntawm lub chaw ua haujlwm raws 
cheeb nroog nyob rau nplooj ntawv tom ntej. 

RAJ KHWB QHOV DEJ QHIB. Cov qhov dej uas 
muab tso tseg tsis raws kev cai tuaj yeem coj tau 
cov dej tsis huv saum npoo av mus rau hauv cov dej 
nruab tiv thiab tseem tuaj yeem ua rau muaj kev 
phom sij sab kev nyab xeeb rau tib neeg thiab tsiaj 
txhu. Lub raj khwb qhov dej qhib no yog ib qhov piv 
txwv ntawm lub qhov dej uas muab tso tseg uas tsis 
tau muab txhub thiab foob kom raws kev cai. 

Cheeb Nroog Tulare Lub Tsev Haujlwm Saib Xyuas Qhov Zoo 
Ntawm Txhua Yam Puag Ncig 

THEEM NPOO AV 

CONCRETE 
(cement huv, kev cam 

cement, concrete, 
thiab cov av nplaum 

bentonite) 

COV AV UAS TSIS MUAJ 
YAM LWJ TAU 

(av nplaum, xuab zeb, xuab 
zeb hmoov, av xeeb txawm) 

 

KHOOS KAS NTSUAM XYUAS KEV SIV KEV TSWJ HWM 
HAUV SOUTHERN SAN JOAQUIN VALLEY 



Cov Qhov Dej Uas Tseem Tsis 
Tau Siv 
Lub qhov dej yuav muab suav tias tseem tsis tau siv yog 
tias tus tswv ua rau pom lub hom phiaj rau kev siv nyob 
rau yav tom ntej thiab ua tau raws li cov kev cai siv rau 
kev txuag kho qhov dej. 

Kev Txuag Kho Qhov Dej 
Kev txuag kho cov qhov dej uas tseem tsis tau siv raws 
kev cai muaj xws li: 

• Kev tiv thaiv kev puas tsuaj rau qib zoo ntawm cov
dej hauv lub qhov dej thiab cov dej nruab tiv uas lub
qhov dej tshuam rau.

• Kev nruab lub hau khwb qhov dej uas yog siv nruas
phoo xauv lossis lwm yam cuab yeej kom tiv thaiv
tau txoj hauv kev nkag uas tsis muaj kev tso cai.
Lub hau kaw yuav tsum yog hom uas tsis xau dej
yog tias yuav tsis siv lub qhov dej ntawd txog tsib
xyoos sib law liag lossis nws nyob qis dua theem
dej nyab uas paub txog. Lub pump lossis lub
tshuab nqus, lub nqus qaij, lossis lwm yam cuab
yeej saum ncauj qhov dej, kuj yuav muab suav tias
yog hau khwb yog tias nws yog hom tsis xau dej.

• Ntaus cim rau lub qhov dej cia kom thiaj ntsia pom,
nrhiav tau thiab taw qhia lub qhov dej tau yooj yim.

• Ceev kom ib cheeb tsam puag ncig lub qhov dej du 
dais tsis muaj nroj tsuag, txhais khoom seem, thiab
khib nyiab. 

Yog tias muab lub pump tshem coj mus kho lossis coj 
mus hloov lawm, ces yuav tsis tau suav hais tias lub 
qhov dej raug muab tso tseg yog tias muaj raws li cov 
saum toj no. Yuav tau muab lub qhov dej khwb kom zoo 
txaus txhawm rau tiv thaiv kev phom sij sab kev nyab 
xeeb thiab tej khoom sab nraud uas yuav nkag tau rau, 
dej ntws raws npoo av, lossis tej khoom tsis huv nkag 
mus rau hauv lub qhov dej nyob rau lub ncua sijhawm 
uas tseem kho lub pump. 

Yog Xav Paub Ntxiv 

Yog xav paub ntau ntxiv, ces mus saib California lub Tsev Haujlwm 
Saib Xyuas Peev Txheej Dej (Department of Water Resources, DWR) 
cov qauv uas tau muab tshaj tawm hauv tsab Ntawv Xov Xwm 74 
(http://www.water.ca.gov/groundwater/wells/standards.cfm) rau kev 
tsim qhov dej thiab kev tso qhov dej tseg. Cov chaw saib xyuas qhov 
zoo ntawm txhua yam puag ncig hauv cheeb tsam ze muaj feem cuam 
rau cov qauv kev nqis tes ua uas ua tau raws thiab ua tau tshaj cov 
qauv DWR. 

Cov chaw saib xyuas hauv cheeb tsam raws li nram qab no yuav muaj 
feem cuam rau kev tso tseg thiab kev tso cai txog ntawm qhov dej nyob 
rau hauv Southern San Joaquin Valley. Yog xav paub qee txoj cai hais 
txog kev tsim qhov dej thiab kev tso qhov dej tseg ces thov tiv tauj mus 
rau lub chaw saib xyuas hauv koj cheeb tsam. 
Cheeb Nroog Fresno 
(Cov cheeb tsam uas tsis koom nrog nkaus xwb.) 
Lub Tsev Haujlwm Saib Xyuas Kev Noj Qab Haus Huv Rau Pej Xeem 
Ces Haujlwm Saib Xyuas Qhov Zoo Ntawm Txhua Yam Puag Ncig 
1221 Fulton Mall, Fresno, CA 93721 
Xov Tooj: (559) 600-3357 
www.co.fresno.ca.us/departments/public-health/environmental-
health/water-surveillance-program/water-wellpermitting-program 

Cheeb Nroog Kern 
Lub Tsev Haujlwm Saib Xyuas Kev Noj Qab Haus Huv Rau Pej Xeem 

Cov Khoos Kas Saib Xyuas Qhov Zoo Ntawm Txhua Yam Puag Ncig 

2700 M Street, Suite 300, Bakersfield, CA 93301 

Xov Tooj: (661) 862-8700 

www.kernpublichealth.com/permittingcompliance/water/water-wells 

Cheeb Nroog Kings 
(Tshwj yog Hanford, Lemoore, Avenal, thiab NAS Lemoore.) 

Chaw Saib Xyuas Kev Tsim Kho Zej Zog 

1400 W. Lacey Blvd, Building 6, Hanford, CA 93230 

Xov Tooj: (559) 852-2670 

www.countyofkings.com/home/showdocument?id=3100 

Cheeb Nroog Tulare 
Ces Haujlwm Pab Cuam Rau Qhov Zoo Ntawm Txhua Yam Puag Ncig 

5957 South Mooney Blvd, Second Floor, Visalia, CA 93277 

Xov Tooj: (559) 624-7416 

https://tularecountyeh.org/eh/our-services/water-wells

Kev Nqis Tes Ua 

Yog xav paub cov cuab yeej, cov peev 
txheej, thiab cov kauj ruam tom ntej, 
ces mus rau hauv agmpep.com. 

Lwm yam ntaub ntawv qhia ntxiv hauv 
cov ntaub ntawv hais txog Kev Tswj 
Hwm Qib Zoo Ntawm Dej. 

Cov Ntaub Ntawv Qhia Txog Kev 
Coj Ua Ntawm Kev Tswj Hwm 




